
Executive summary 

Gbaʋŋ kaŋa kaanɛ Teŋimbiis Baŋir Tʋʋma dinɛ ka ti buon ye “Indigenous Peoples Planning 

Framework (IPPF)” la pa’an. Di maali ye di sʋŋ ka Teŋimbiis nyaŋ paas tʋʋmkanɛ di sʋŋ 

kpaarib zaŋ ken teŋgbaʋŋ ti’asʋg nɛ di daʋŋ yɛla ni, ka ba pʋdi li yʋ’ʋr ye “Climate-resilient 

landscapes for sustainable livelihoods in northern Ghana” la tʋʋma ni. Gbaʋŋ la maali ye di 

sʋŋ gu’ tadimbanɛ nar ye paas sʋŋir tʋʋma nwa ni la ka ba dɔlis wada gbaʋŋ kanɛ yʋ’ʋri buon 

“Free, Prior and Informed Consent (FPIC)” la ni paas zaalim, ka mɛ dɔlis wada banɛ Ghana nɛ 

dunia wʋsa ni gu’ud Teŋimbiis Vʋm-bɛllim bɛ vɛɛnsʋg pʋʋgʋn la. 

 

Pa’alʋg gbaʋŋ nwa nii, Teŋimbiis gbin dɔlisidnɛ si’eli ka wada gbaʋŋ kanɛ ka ti buon ye “Green 

Climate Fund’s Indigenous Policy” dinɛ ka dunia wʋsa siak tisi li ye di sid anɛ wada gbaʋŋ sʋŋ 

la nɛ pa’al teŋimbiisi an sieba vɛɛnsʋg bama buudi ni la. Wada gbaʋŋ la pa’al ye Teŋimbiis anɛ 

nimbanɛ la’as bɛ zin’ig yinne ni, ka mɔr si’eli wɛligi ba ka ba aan ba kɔn’ nɛ wʋrʋg banɛ kpɛlim 

teŋgbaʋŋ kan sʋ’ʋlʋm ni la, ka nɛ ba an nimbanɛ paŋi pʋ zu’oe kɔɔ ka ba pʋ taa kaani ba paasid 

la. Suobanɛ ka ba mɔr pa’an la sieba anɛ: 

i. Ba ya’a baŋi ba mɛŋ ye ban anɛ Teŋimbiis; 

ii. Ba ya’a la’as bɛ zin’ig yinne ni, ka bɛŋir yinne baki ba ka aan ba kɔn’; 

iii. Ba ya’a la’as mɔr sʋ’ʋlʋm, tʋʋma, malima kɔɔ na’am sʋ’ʋlʋm yinne; 

iv. Ba ya’a la’as pian’ad pian’agiŋ-gaŋ yinne; nɛ 

v. Ba ya’a kae nimbanɛ mɔr zi’esim tita’ar bɛ teŋgbaʋŋ la gilli nii. 

 

Ghana kpɛla nwa nii, di bɛ ye wada kae pa’an nimbanɛ an Teŋimbiis nɛ saam vɛɛnsʋg maalʋg 

nii, amaa buudbanɛ bɛ timbibis sieba ni la si’al ye ba bɛ wada la nɛ kaan ninsieba la ni. Tʋʋma 

la ye di dɔlisnɛ zi’elis banɛ an mɛŋ-baŋir la ni kimm ni vɛɛns baŋ nimbama buudi gaans paas 

tʋʋma nwa maalʋg ni. Ti ya’a ye buudbibis, di anɛ dinɛ ka IPPF pa’al ye ba sʋm ka ba an buudi 

bi’ela la’as zin’i tembil yinne ni, ka buudi naamʋg wada banɛ bɛ IPPF ni la gu’uli ba, amaa 

GCF suoya la ni ka ti na dɔlis gaans suor-wʋsa nɛ li nidib, din na niŋ si’em ka di nyaŋi dɔlis 

zi’elis banɛ bɛ Teŋimbiis Gaansʋg Wada dinɛ an “Indigenous Peoples Policy” ni la wʋsa. 

 

Wada gbaʋŋ dinɛ ka ti buon ye IPPF la pa’al suobanɛ ka tin a dɔlis la’as nimbanɛ tʋllʋm bɛ 

tʋʋma nwa ni la wʋsa, n sɔns nɛ ba ka ti wʋsa la’as taaba maal gbaʋŋ kanɛ ka ti na pʋd ye gaans 

Teŋimbiis Gaansʋg Gban’ar gbaʋŋ “Indigenous Peoples Plan (IPPs)” bɛ tʋʋma nwa maalʋg 

saŋa. Di ya’a nyaŋ ka tʋʋma nwa zin’ig paamʋg yɛla wʋsa naae ka tʋʋma nwa nam pin’il bɛɛ 

di pin’ilʋg nya’aŋ gbaa, wada gbaʋŋ kan ye di sʋŋnɛ ka Teŋimbiis mɔr tʋʋma la ken si’em-

si’em daar wʋsa labaar titʋa. A-paas Teŋimbiis bɛ si’el wʋsa ni la ye di la’am sʋŋnɛ ka tʋʋma 

nwa nyaŋ paami di gban’ar dinɛ an ye di paas sɔ’ wʋsa, ka kɛ ka ba kpɛn’ɛsi ba nu’us bɛ tʋʋma 

la ni, ka teŋ la wʋsa nyaŋ dii di nyɔɔdi azinzima la ni. 

 

IPPF gɔsnɛ ka Teŋimbiis baŋid, ba dɔlisʋg, nɛ ban na paas tʋʋma la ni gaad si’el wʋsa. Dinzug, 

di nar ka ti muk ka teŋimbiis la kpɛn’ɛsi ba mɛŋ bɛ tʋʋma la gban’ar ni, tʋʋma la tigimʋg ni, 

tʋʋma la pin’ilʋg ni, nɛ tʋʋma la tuon-ken gɔsʋg ni. Di lɛm maal suobanɛ na nyaŋi dɛŋim gu’ 

daʋŋ bɛɛ dɛʋŋ banɛ na ti ken tʋʋma nwa ni na, ka kɛ ka tʋʋma la nyaŋ sʋŋ tandim la’asʋgnam 

la wʋsa azinzima. A-sɔnsid nɛ taaba nyain bɛ si’el wʋsa ni la pa’ali ye, IPPF maligim muk nies 

tʋʋma nwa yɛlkpɛŋ dinɛ an ye di paas sɔ’ wʋsa bɛ di ni la, ye nidib nɛ teŋ la wʋsa zi’en titʋa 

bɛ tʋʋma nwa sʋŋir ni la. 

 

Nɛ’ɛŋa nii, IPPF tʋmnɛ pa’an suobanɛ nar ye tʋʋma naamʋg dim dɔlis kɛ ka Teŋimbiis da anɛ 

banɛ la’am paas tʋʋma gban’ar la ni ma’aanɛ, amaa ye ba an banɛ na zanl tʋʋma la ka di ken 

tuon titʋa ka daʋŋ da bɛɛ, ka sɔ’ wʋsa nyaŋ paae li. Wada gbaʋŋ kaŋa pa’alʋg nii, tʋʋma la 

bɔɔdnɛ ye li nyaŋ di ya’an tita’ar bɛ teŋ la wʋsa ni, ka di kas-kas anɛ ye di tis tadinam nɛ 

buudbibis la paŋ, ka mɛ sʋŋ dinɛ wʋsa an teŋgbaʋŋ ti’asʋg zi’enʋg tʋʋma Ghana nwa ni ka di 

nyaŋi mɔr nyɔɔd bʋn na tis sɔ’ wʋsa, teŋ wʋsa, nɛ buudi wʋsa ni, ka tʋm tis sɔ’ wʋsa bɔɔrʋm. 

 

Tʋʋma la nɛ an si’el giŋa 

Kuob nɛ gʋ’ʋl tʋʋma dinɛ bɛ Ghana datiʋŋ (tuuru) baba n sʋ’ʋŋid dasam nɛ pʋ’asada wʋʋ pisnii 

tɔt-kɔbʋg (80%) pʋʋgin la pi’eli nɛ pɔbibis-kuodib ma’aa, ka ba pamm mɛ anɛ banɛ taa mɔr 

saa ku’om kuod bi’el-bi’el n dit, ka taa dɔlisid tinkʋrʋgʋm dim kuob suoya ni nɛ nasaabaŋir 

bi’ela ni kuod. 

 

Ʋʋni nɛ yuugid si’em bɛ Ghana datiʋŋ baba la zugu kɛ ka diib taa pasigidi ani la saŋa wʋsa la. 

Nintaŋ tʋʋlgalisʋg dinɛ bɛ Ghana datiʋŋ baba la mɛ pʋn dɛŋim paasnɛ kɛ ka ku’om diginʋg tɔi 

bɛ ani, ka lɛɛ kpɛmisid ku’om kpiingid tɔ’ bɛ ku’om zin’is wʋʋ bulis, nasaamʋ’a, nɛ kɔldaad 

banɛ sʋŋid ka ti nyɛt ku’om tisid nidib nɛ bʋnkɔnbid wʋsa la ni, hali la’am nɛ ʋʋn gaarimnam 

kuobnam ni wʋsa la. Nintantʋʋlʋg dɔɔb dinɛ la’am paas teŋgbaʋŋ ti’asʋg daʋŋnam ni la la’am 

paas kɛ ka yɛl la nɔbʋgid, ka ba pamm anɛ mɔnyalima nɔbigir, bʋn-ian’ada, nɛ zunzunya banɛ 

san’amid diibnam la ni yɛla. Alamɛn, ka saa nigalisʋg mɛ taa ta’asid ka ku’owak dɔɔb bɛ Ghana 

datiʋŋ zin’is bɛdigʋ ni, n san’amid zʋʋd, nɔ’ɔsid vʋm, ka san’amid la’ad kɔn’ɔb-kɔn’ɔb ani, 

hali ka la’am sied la’ad su’ab paŋ bɛ Ghana datiʋŋ (tuuru) baba la.                                                                                                                         

 

Tʋʋmkaŋa gban’ar anɛ ye di nyaŋ sʋŋ tɛbig teŋgbaʋŋ zi’esim ka tis kpaatadimna nɛ pɔbibis-

kuodib banɛ bɛ Ghana datiʋŋ (tuuru) baba la, ka di sʋŋ kpɛmis ba tʋʋma nɛ saŋa wʋsa diib 

bɛnnim, nɛ kuob nɛ gʋ’ʋl kpikpiʋŋ tʋʋma la gilli. Tʋʋma la zi’esim pʋnɛ zin’isatan’, yiiga anɛ 

tegbaʋŋ ti’asʋg labaya tiligid nɛ tɔ’ vumusug zanbina dinɛ na sʋŋ gu’ sawak nɛ ku’owak daʋŋ, 

tegbaʋŋ ti’asʋg gu’ub bɛ ʋʋn kuob ni, paas nɛ tam-bɛɛna tɛndigir (wʋʋ mʋ’agbɛɛd tɛndigir, 

na’abuga tɛndigir, tiis sɛɛb, nɛ mɔɔg nyu’ub gu’ub tʋʋma) dinɛ na sʋŋ tilig tam kʋ’ʋlʋm nɛ 

maalʋg, ku’om nɛ tentan ku’olug, ka gu’ la’akanda yiis ku’owak duob ni. 

 

Tʋʋma la ye di tʋm bɛnɛ zin’isatan’ ni: teŋ bɛn ni, dinɛ ye di gɔs gban’asa nɛ pin’ilʋg la’abanɛ 

nar yɛla, sʋ’ʋlʋm bɛn ni, dinɛ ye di sʋŋ tɛbig teŋgbaʋŋ labaya tisib dinɛ ye di tʋm bɛ Ghana 

datiʋŋ la wʋsa, teŋgbaʋŋ labaya tisib tʋʋma la suŋir dinɛ ye di tʋm bɛ Ghana dagɔbʋg baba, nɛ 

Ghana gilli ni; dinɛ ye di gban’e gban’asa zaŋ ken sawak nɛ ku’owak nɛ ba daʋŋnam yɛla an 

si’em Ghana nwa gilli ni. Teŋ bɛn la’asʋg tʋʋmbanɛ gɔsid tiakir siakir yɛla la na yɛl Distirik 

bɛn gban’asa dim nɛ banɛ gɔsidi li ligidi diib yɛla la ka ba baŋ yɛlbanɛ ken, ka gban’e gban’asa 

dɔlis paŋ maalʋg nɛ baŋir tiegir bɛ Distirik gban’asa tʋntʋnib la ni; ka kɛ ka ba mɛ nyaŋ gban’e 

tʋʋma la nɛ nar ye di tʋm si’em-si’em. La’am paas nɛ teŋindim pa’alʋg tʋʋma la nii, tʋʋma la 

tɔlʋs nɛ labaya tisib dinɛ na sʋŋ baŋir paamʋg nɛ nasaabaŋir ti’asʋg bɛ temis la wʋsa ni, dinɛ 

na tɔlis sʋŋ ka tʋumkaŋa zi’eni li nyari ka tɛlig sʋ’ʋŋir nam la wʋsa. 

 

Tʋʋmkaŋa gban’enɛ ye di tʋm bɛ North East, (dinɛ bɛ Nalerigu sʋ’ʋlʋm la), Upper East (dinɛ 

bɛ Bolga sʋ’ʋlʋm la) nɛ Upper West (dinɛ a bɛ Wa sʋ’ʋlʋm la), banɛ wʋsa la’as bɛ Ghana 

datiʋŋ baba la. Di ye di tʋm bɛnɛ distiriknamanii banɛ ka ba gaansi ba nɛ nimmʋa ka di anɛ ba 

namisʋgʋ zu’oe si’em bɛ tegbaʋŋ ti’asʋg daʋŋnam ni yɛla si’em la. Disitiriknamanii la anɛ: 

• Jirapa, Lambussie, Lawra nɛ Wa West Distiriknam banɛ bɛ Wa Sʋ’ʋlʋm ni la. 

• Binduri and Garu Distiriknam banɛ bɛ Boliga Sʋ’ʋlʋm ni la; nɛ  

• East Mamprusi and Yunyoo-Nasuan Distiriknam banɛ bɛ North East Sʋ’ʋlʋm ni la. 

Distiriknamanii la wʋsa nii, tʋʋma la ye di sʋŋnɛ ka kuob nɛ gʋ’ʋl tʋʋma nɛ nidib vʋm-bɛllim  

bɛ temis kɔbiga nɛ pisi (120) ni, ka ba paam tɛbigir hali ti paae yʋmayɔpɔi ni, la’am paas nɛ 

vumusug labaya tisib dinɛ na sʋŋ sɔ’ wʋsa bɛ distiriknamanii (8) la ni. 

 

Tegbaʋŋ Gu’ub Tʋʋma dinɛ ka ti buon ye EPA la ye di gɔsi tʋʋma la yɛla. Di na la’as tʋm nɛ 

Gɔmna lʋgʋkanɛ gɔsid diib bɛllim yɛla, ka ti buon ye Ministry of Food Security and Agriculture 

la, ka Ghana Meteorological tʋʋma dim nɛ Ku’om Lʋga Tʋʋma dim sʋŋi ba nɛ tʋʋmbanɛ bɛ, 

ka sʋŋ tɔlis pɔbibis-kuodib banɛ Ghana datiʋŋ baba la, ka ba paam teŋgbaʋŋ siak-sʋŋ dinɛ na 

na zi’en titʋa ka zi zʋʋd maalʋg nɛ diib bɛdigʋ na sʋŋ bʋnvʋlnam wʋsa vʋm.                                                                                                                    

Teŋimbiis Paasʋg Wada Gbaʋŋ la Yɛlkpani an Si’el 

Teŋimbiis Paasʋg Wada Gbaʋŋ maalʋg dinɛ ka ba buon ye IPPF la maali ye di pa’al zi’elis 

banɛ nar ye ba bɛ nɛ suokanɛ ka ba na dɔlis dɛŋim paam Teŋimbiis Ghana nwa ni paas ka ba 

maal IPP(s) bɛ tʋʋmkaŋa ni1. IPPs bama ya’a maal naae ka pin’il tʋʋma, ba ye ba sʋŋnɛ dɛmis 

tʋʋmkanɛ wʋsa saa na bɔɔd teŋimbiis paasʋg bɛog daar, di na sʋŋ ka ba paasʋg la mɔr gbin, ka 

gu’ daʋŋ banɛ ɛɛnti bɛ di pʋʋgin la. Ba paasʋg la ye di mɔrnɛ bama, amaa kae bama ma’aanɛ; 

ba na la’am paas bɛ nimbanɛ mɔr tʋllʋm si’alʋg la ni, pʋtɛnra gban’asʋg ni, nɛ suobanɛ ka 

tʋʋma la na dɔlis tʋm ka sɔ’ wʋsa dii di nyɔɔdi azimzima la ni. Ghana nɛ pʋ zi’el wada nyain 

pa’an nimbanɛ an Teŋimbiis la zugo, GCF wada la na tʋm, din saligim an dinɛ ka temis wʋsa 

siak sida tisi di ka mɔri di tʋm tʋʋma bɛ Teŋimbiis Paasʋg Tʋʋma ni la. Alazugo, IPPF gbaʋŋ 

kaŋa maali ye di sʋŋ ka Teŋimbiis bɛɛ buudbibis banɛ bɛ tembibisin ka nar ye ba paas la, wʋʋ 

banɛ la’as mɔr malima yinne, mɛŋ-baŋir yinne kɔɔ mɔr kʋrʋmin labaya pa’an ye ba anɛ yinne 

la anɛ nyain ye ba nar ye ba paas, ka di nar ye ti gu’ue ba bɛ tʋʋmkaŋa ni. Labakanɛ pa’an 

suokanɛ vikkii nar ye sɔ’ dɔlis paas tʋʋma nwa ni la sɔb digil teŋin nwa. 

 

IPPF bɔɔrʋm dinɛ dɔlis nɛ IPP bɔɔrʋm la pa’al nyain ye, tʋʋm la anɛ zin’ig-vikki tʋʋma, dinzug 

la, sʋŋir tʋʋmkaŋa labaya wʋsa na nyaŋi yi paalʋ nyain na bɛnɛ tʋʋma nwa pin’ilʋg nya’aŋ 

ma’aa. Pin’ilʋg tʋʋmkaŋa buudi ta’as ka IPP gbaʋŋ la maan bɛ tʋʋma nwa ɛɛnbʋg saŋa sa, ye 

di sʋŋ ka Teŋimbiis Paasʋg tʋʋma la nyaŋi pa’al tʋʋmkaŋa nɛ an zin’ig-vikki si’em nɛ lababanɛ 

bɛ wʋsa. Labakaŋa ya’a maal naae bɛ tʋʋma nwa ɛɛnbʋg saŋa la, di na sʋŋ ka tʋʋma la nyaŋ 

nie nyain pa’al tembanɛ nar ye ba paas la nɛ sʋm ye ba an tensieba buudi, dinɛ na sʋŋ ka 

Teŋimbiis la nyaŋ siak paasi ba mɛŋ bɛ tʋʋma nwa ni, nɛ di nɔbʋgʋr saŋa tʋʋma wʋsa. 

 

Teŋimbiis Ghana nwa ni, wʋʋ Simibanɛ gu’ nidib niigi nɛ la’asʋg dim banɛ tʋ’al bɛ GCF wada 

gbaʋŋ la ni n an banɛ ka gbaʋŋ la siak sida tisi ba ye ba anɛ Teŋimbiis la; wʋʋ ba ya’a la’as 

mɔr kʋrʋmin labaya yinne pa’an ye ba anɛ buud-tadis, ka ba paasʋg an tilas ye ba paas ka tʋʋma 

la nyaŋ keŋ titʋa, di nar ye ba paas. IPPF tʋʋm la anɛ ye di pa’al tʋʋma nwa suor la an nyain 

si’em, ka mɛ kɛ ka sɔ’ wʋsa siak sida tisi li, ka di dɔlisidnɛ teŋ wʋsa nɛ di yɛla ni; dinɛ yɛla 

ta’as ka sʋŋir tʋʋmbama maan la. IPPs la naamʋg bɛ tʋʋma nwa ɛɛnbʋg saŋa la pa’ali ye 

Teŋimbiis Pʋtɛnra Paasʋg la daa maali titʋa, di daa dɔl suor, ka mɛ an labakanɛ pa’al tʋʋm la 

vikki ye ba paasʋg bɛ tʋʋma la ya’abʋg nɛ di pin’ilʋg wʋsa anɛ kassi ka mɛ mɔr gbin. 

 

Tʋʋm nwa ya’abʋg daa nɔk kpɛn’ɛsnɛ teŋimbiis si’alʋg tʋʋma dinɛ daa bas suor ka ti nyaŋi 

gaans nimbanɛ mɔr tʋllʋm tʋʋm nwa ni la, si’ali ba saŋa bɛdigʋ bɛ nwadis piiga nɛ anii banɛ 

daa an tʋʋm nwa ɛɛnbʋg saŋa la. Nɛ’ɛŋa pa’al ye, Teŋimbiis Paasʋg bɔɔrʋm la an dinɛ gaad 

tuon yiiga ka si’el wʋsa naan dɔl bɛ tʋʋmkaŋa ni. Banɛ mɔr tʋllʋm si’alʋg nɛ tʋʋma la ɛɛnbʋg 

 
1 The proposed project is being implemented in two discrete regions. These regions may be subject to different types of socio-
cultural pressures that may necessitate the development of differential IPPs. Whether a single IPP or two similar IPPs will need 
to be developed will be determined based on the outputs of the activities described under this IPPF. 

ya’a pʋ lal taaba, di kɛt ka tʋʋma la kpɛlim bɛ Teŋimbiis Paasʋg la ni nɛ, ka di sʋŋid ka tʋʋma 

la dɔlisidi nidib la nɛ bɔɔd si’el. 

 

Dinzugo, IPPF la maali ye di dɛmis tʋllʋmdim la si’alʋg, nɛ ba paasʋg yɛla sɔnsʋg bɛ wada 

gbaʋŋ kanɛ ka ti buon ye Free, Prior and Informed Consent (FPIC) la ni, ka di wʋsa la’as sʋŋ 

ka tʋʋma la nyaŋi tʋm din nar si’em bɛ Teŋimbiis zanlim zi’elis ni. Nɛ’ɛŋa nɛ bɔɔd ye di tʋm 

si’el anɛ: i) Teŋimbiis banɛ nar ye ba paas la baŋid, ba gaansʋg, nɛ ba si’alʋg tʋʋma; nɛ ii) yiiga 

vɛɛnsʋg lababanɛ mɔr bɔɔrʋm bɛ IPP maalʋg ni di’esʋg, dinɛ na sʋŋ ka tʋʋma nwa nyaŋi mɔr 

tiak-sʋŋ na tis banɛ paasi di ni la, ka mɛ zi tʋʋma tiligir na tis temis la wʋsa. Tʋʋmbanɛ ye ba 

bɛ IPPF nwa anɛ: 

 

1. Teŋimbiis la’asʋgnam banɛ nar ye ba bɛ tʋʋma nwa zi’elis ni la baŋid, ba gaansʋg nɛ ba 

paasʋg bɛ tʋʋma nwa ni, ka ba la’as maal zi’elis banɛ na gur nidib paasʋg bɛ tʋʋma la mɛ 

saŋa. 

 

2. Teŋimbiis vʋm-bɛllim girima tisib, hali la’am nɛ girimbanɛ ka ba mɔr bɛ FPIC wada gbaʋŋ 

la ni zaŋ ken tʋʋma nwa ya’abʋg ni, di ɛɛnbʋg ni, hali nɛ di gɔsʋg tʋʋma ni la wʋsa. 

 

3. Di na maal tʋʋma nwa daʋŋ ka duosi di gbɛlima la wʋsa, la’am paas yɛlbanɛ paad teŋimbiis 

la paasʋg, nɛ tʋʋmbanɛ na sʋŋ ka ba siak sida tis tʋʋma la wʋsa ni 

 

4. Di na dɔlis sɔns-sʋŋ ni la’as tʋm nɛ IPPs tʋʋmbanɛ kpɛlim la bɛ tʋʋma nwa ɛɛnbʋg saŋa, 

ka di sʋŋ ka gban’abama dɔl nɛ tʋʋma la bɔɔrʋm (tembil bɛn ni, distirik bɛn ni, kɔɔ sʋ’ʋlʋm 

wʋsa bɛn ni) ka la’am paas tʋʋma la ɛɛnbʋg zi’elis banɛ na dɛmis tʋʋma la yɛla nɛ ye di 

ken si’em-si’em. Gban’abama na sʋŋ ka Teŋimbiis nyaŋ paas tʋʋma nwa ya’abʋg ni, di 

ɛɛnbʋg ni, nɛ di gɔsʋg yɛla ni, din na niŋ si’em ka tʋʋma la gilli nyaŋ dɔl zi’elis nɛ wada 

banɛ tuʋma la pʋʋgin an ye sɔ’ wʋsa nyaŋ paasi o mɛŋ bɛ tʋʋma la nɔbigir ni la. 

 

Tʋʋma nwa ɛɛnbʋg (Pin’ilʋg) saŋa 
 

1. Dɛŋim gilig gɔs tʋʋma la zin’is la nɛ bɛ tensieba ni wʋsa ka nɔ’ɔsi ba fɔɔtɔnam, dinɛ 

na sʋŋ ka ya baŋ zin’ibanɛ ni ka saalib bɛ nɛ zin’ibanɛ ni ka buudi kɔn’ɔb-kɔn’ɔb kɔɔ 

zin’ibanɛ ni ka teŋimbiis bɛ ka lɛɛ pʋ paas tʋʋmkaŋa ni, wʋʋ banɛ ka ba yiis ba bɛ 

gbaʋŋ ka paas atan’ (3) la ni la. Teŋimbiis banɛ nar ye ba paas tʋʋmkaŋa ni la ye ba anɛ 

banɛ mɔr zanbinbanɛ nwɛn wʋʋ GCF wada gbaʋŋ nɛ gbaʋŋ kanɛ pin’ili pa’an IPPF 

Teŋimbiisi an sieba la nɛ pa’al si’em la. 

 

2. Pin’ilim sɔns nɛ nimbanɛ ka ba gaans pa’al ye ba anɛ Teŋimbiis ka nar ye ba paas 

tʋʋmkaŋa ni, ka dɔlis FPIC wada gbaʋŋ la ni la’as nidib bɛ tembanɛ ni ka tʋʋmkaŋa 

ye di tʋm la ni n pian’a tʋʋma la yɛla tisi ba bɛ ba mɛŋ-buudi pian’ad ni, nɛ suobanɛ 

ka ba buudi malima na siaki di titʋa la ni. Ba la’asʋg nɛ ba sɔnsʋg la nii, maalim sɔns-

sʋŋ zi’elis banɛ dɔlis nɛ zi’elis banɛ ka FPIC dim tis la n sɔns tis nidib la. Di anɛ 

sɔnskaŋa na an dinɛ na pa’al tuon-ken gban’asa banɛ bɛ wʋsa, wʋʋ Teŋimbiis Paasʋg 

Gban’ar dinɛ an “Indigenous People Plan (IPP)” la, dinɛ ye di pa’al nimbanɛ na paas tʋʋma 

nwa ni la kpinnim nɛ ye di an si’em nɛ tʋʋma nwa nyɔɔdi ye li an si’em. Di na lɛm pa’ali 

ba daar wɔɔ tʋʋma nɛ ye di an si’em nɛ tʋʋma nwa nɛ bɔɔd ye ba tʋm si’em-si’em bɛ tʋʋma 

nwa saŋa. 

 

3. La’am paas nidib la ieeb nɛ ba sɔnsʋg la nii, kɛl ka buudi malima nɛ ba kisa zaŋ ken tam 

tʋʋma, tam paamʋg nɛ ban mɛɛdi ba ya si’em la an yɛlkpan bɛ ya sɔnsʋg la ni, din an 

ye yɛlbama labaya ni ka ti na dɔlis baŋ, ka paam banɛ nar ye ba paas tʋʋma nwa ni 

la zug, di kas-kas anɛ Simiis la. Nwa la’am paasnɛ banɛ zin’i ye ba niigi ɔnb yaama ka kɛ 

ka ba gaad, banɛ gɔɔnd ken ka lɛbid, ku’om lʋga, nɛ zin’ibanɛ mɔr tʋmmir bɛ buudi malima 

kɔɔ buudi bɛllim ni wʋsa. Yɛlbama labaya sʋm ye teŋindim la sʋŋ gaad-tuon ka ba sɔbi ba 

niŋ gbaʋŋin, di kas-kas anɛ tam la bɛn dɔlisʋg, hali labaar ya’a nam pʋ sɔb niŋ wada gbaʋŋin 

kʋrʋm. Di ya’a an ye zin’ibama nɛ babsieba nar ye ba la’am paas tʋʋmkaŋa ni, di kas-kas 

anɛ di ya’a na ta’as ka nidib kʋ lɛn nyaŋ keŋi ani bɛɛ tʋm tʋʋma tam la anii, tʋʋma la na 

dɔlis wada banɛ nar la ni n kɛ ka FPIC di’e tam la ka tʋʋma la nan pin’il. 

 

4. Kɛl ka IPP wada gbaʋŋ la maal zi’elbanɛ na bas suor ka Teŋimbiis nyaŋi paas 

pʋtɛnra-gban’ar dinɛ lɛb tʋʋma nwa yɛla ni, di kas-kas anɛ yɛlbanɛ na mɔr tʋmmir 

bɛ ba vʋm bɛllim ni. Di bɛ ye, tensieba nidib kʋ siak ye ba paasi ba mɛŋ bɛ tʋʋmbanɛ mɔr 

zi’esim wʋʋ tʋʋmkaŋa buudi nii, amaa di nar ye ya kɛ ka FPIC nyaŋ la tʋm bɛ tʋʋmbanɛ na 

zi gu’ub na tis nidib ka ba kʋ lɛn nyaŋi keŋ bɛɛ tʋm tamnam la zugo. 

 

5. Kɛl ka Teŋimbiis Paasʋg la la’am mɔr dap nɛ pʋ’ab yɛla bɛ di ni, ka an dinɛ dɔlis nɛ buudi 

malima ka mɛ dɔlis nɛ bɔɔrʋm-vikki banɛ bɛ teŋin la. Ti mi’i ye, sɔ’ wʋsa mɔr suor ka o 

zan’as ye on kʋ paasi o mɛŋ bɛ tʋʋma nwa maalʋg nii, amaa ba siakir na an sʋ’ŋa. 

 

6. Baŋim daʋŋ banɛ na bɛ tis Teŋimbiis Paasʋg la ni, ka kpans baŋ din na daami ba 

si’em-si’em, ka di dɔlisidi fʋn nɛ ban sɔns-sʋŋ maalʋg la ni. Di ya’a naam nwɛn wʋʋ 

tʋʋma la bɔɔdnɛ ye di zi baba bɛɛ papa’asʋŋ kena, di nad ye si’el maal n kɛ ka nidib la lieb 

yinne ka la’as tʋm nɛ teŋ la tuon-gatib nɛ nɔɔr yinne. 

 

7. Gbaʋŋ kanɛ pa’ani a-la’as-sɔns sɔns-sʋŋi maan si’em nɛ Teŋimbiis Paasʋg laa, paasim 

nimbanɛ ka tʋʋma la na kpa’ae ba vikki la nɛ nimbanɛ ka di pʋ kpa’ae ba vikki la 

wʋsa bɛ Teŋimbiis Paasʋg gbaʋŋ la ni, maalim IPP gbaʋŋ kanɛ na gu’ Teŋimbiis 

buudi wʋsa vʋm-bɛllim. Gban’aban buudi sʋm ye ba la’am gban’e bɛ tʋʋma la nya’amʋg 

saŋa la, ka gɔsid tʋʋma la wʋsa nɛ ye di keŋ si’em-si’em bɛ nidib vʋm-bɛllim ni. Di ya’a 

na nyaŋ, kɛl ka IPP gbaʋŋ la la’am paas suobanɛ na kɛ ka Teŋimbiis la’am paasi ba baŋir 

nɛ mi’ilim zaŋ keni ba tʋʋma, ba malima, nɛ ba pʋtɛnra an si’em bɛ gbaʋŋ la ni, ka di kas-

kas anɛ dinɛ lɛb teŋgbaʋŋ ti’asʋŋ gu’ub ni, tam tʋʋma ni, nɛ la’abanɛ yuudig zan’alisim ni. 

Kɛl ka nwa wʋsa la’am paas gban’abanɛ ye ba la’am bɛ tʋʋma la pa’alʋg ni la wʋsa. 

 

8. Gaansim nimmʋa dim ka ba an tʋʋma la tʋntʋnib bɛ distirik banɛ ni ka tʋʋma nwa ye di 

maal la, ka kɛ ba bɛ temisin la gɔs ka tʋʋma la ken tuon sʋ’ʋŋa, ka mɛ sʋŋ ka teŋ la paasʋg 

nɛ ba sɔnsʋg bɛ tʋʋma la ni mɛ keŋ tuon titʋa. 

 

9. Sɔnsim nɛ tembanɛ ka ba gaans la gɔs yanami na niŋ si’em maal suobanɛ ka nidib na nyaŋ 

dɔlis pɔttʋmi ba sundaʋŋi an si’el bɛ tʋʋma nwa ni tisi ya wʋʋ dinɛ ka ti buon ye “Grievance 

Redress Mechanism (GRM)” la. Ba tʋn’e an wʋʋ: i) la’asim tʋm nɛ teŋ la tuon-gatib bɛ 

zaba pansigid tʋʋma suoya ni, ka mɛ tis teŋ la kpɛɛnnam la mɛ girima; ii) maalim suokanɛ 

ka tʋʋma nwa GRM la an nyain ka sɔ’ wʋsa mɛ na nyaŋi paami ba nɔk tʋm tʋʋma bɛ 

dinɛ an ban na niŋ si’em pɔttʋmi ba sundaʋŋ yɛla wʋsa tis ka paam yɛlmaligir yii di 

ni ka daʋŋ sia da bɛ ba buudi malima la nii. 

 

Tʋʋma la tʋʋma wʋsa ni 
Di sʋm ye sɔns-sʋŋ bɛ saŋa wʋsa tʋʋma nwa maalʋg saŋa wʋsa ni, ka kɛ ka sʋŋir banɛ bɛ 

tisid nidib nɛ tembanɛ paas tʋʋma nwa ni la, daʋŋsia ya’a ti paae ba, ya tʋn’e dɔlis FPIC 



7 
 

suor la ni n sʋŋir tis ka kɛ ka di maal. (Nɛ’ɛŋa tʋm bɛnɛ tʋʋma 3 la ni, nɛ banɛ mɔr tʋllʋm 

sɔnsʋg nɛ banɛ baŋi ba mɛŋ kɔɔ gbanaa pa’al ye ba anɛ Teŋimbiis la) 

 

Note: The IPP will be developed and prepared during inception and prior to implementation 

of the project. In no case shall project activities that may adversely affect Indigenous Peoples 

take place before the IPP is implemented. Any such activities (i.e., those that may affect 

Indigenous groups) should be clearly identified. Where other project documents already 

develop and address issues listed in the above sections, citation to the relevant document(s) 

shall suffice. 
 


